Lekhakeletsi tsa metsi Lesotho li
bohlokoa hophelong, moruong le
tikolohong

Lesotho le nkoa e le mohloli o moholo oa metsi hloahloeng e ka Boroa
ho Afrika. Le fana ka 40% ea tlahiso ea metsi a noka ea Senqu leha e
le hore le nka feela 3% ea tikoloho ea sekhakeletsi. Lesotho le hlahisa
le ho fana ka metsi bakeng la temo, likhoebo tsa mefuta e fapaneng

le malapeng ho batalla le tikoloho eo sekhakeletsi se leng ho eona.
Sena se bolela hore ke e ‘ngoe ea litSia tsa moruo tse bohlokoa ka

ho fetesisa kontinenteng ea Afrika. Mona Lesotho, metsi le lihlahisoa
tsa metsing li tlatsetsa moruong oa naha ka 22% le tlhahisong ea
mesebetsi ka 30%.

Leha ho le joalo, likhakeletsi tsa linoka tsa Lesotho li tlokotsing ea
komello ka lebaka la tSebeliso e mpe ea mobu, e leng se behang
tlhahiso ea metsi le mekhoa ea ho iphelisa ea sechaba se phelang
haufi le likhakeletsi tse hole le litoropo tlokotsing e kholo ea metsi.

Ka hona, ho hlokahala paballo ea sekhakeletsi le mekhoabo molemong
hore li khone ho amohela metsi a pula le ho a tsamaisa butle-butle

ho leba linokeng le linokaneng. TSenyeho ea likhakeletsi tsa metsi e
mpefatsa le ho feta likoluoa tse kang likhohola, komello, khoholeho

ea mobu le ho kateha ha libaka tsa pokello ea metsi.

Ho rarolla bothata bona, Naha ea Lesotho e kene letsolong la khohola-
kogo la tsosoloso le taolo ea likhakeletsi tsa metsi le tsejoang ka

hore ke ReNOKA (‘we are a river’). ReNOKA ke lenaneo la boikopanyo
ba sechaba le litsebi tse utloisisang hore kopano ke matla, ‘me tse
ikemiselitseng ho ntlafatsa tSebeliso ea metsi le mobu le ho fihlela
katleho ea moshoelella lichabeng tsohle kahare ho naha.

Chebelo-pele, sepheo le leano Ia ReNOKA

Chebelo-pelo ea ReNOKA ke: “Re lumela hore kaofela re ka una melemo ea tsosoloso le taolo ea likhakeletsi tsa mesi
bakeng la meloko ea kajeno le ea kamoso ka tSebelisano-’moho le boikopanyo bo matlafatsang maghama le tSebetso
lipakeng tsa bo-mphato le bohle ba kentseng letsoho morerong ona. Taolo ea moshoelella ea likhakeletsi metsi
Lesotho, e fihleloang ka tSebelisano-’moho le kutloisiso ea likotsi tse ka bang teng e tla re thusa ho fihlela tSireletso
ea lihloliloeng, mobu le metsi le ntlafatso ea maemo a leholimo. E tla thusa ho ntlafatsa maphelo libakeng tsa litoropo

le mahaeng, boleng ba metsi le ho matlafatsa moruo kahare ho naha, ho kenyelletsoa le libaka tse pharalletseng le
sekhakeletsi sa Orange-Senqu le hlahloeng e ka Boroa ho Afrika.”

Sepheo sa ReNOKA: Sechaba sa Lesotho ka mekhahlelo ea sona, e le malapa, sechaba se phelang hole le litoropo,
likhoebo tsa mefuta e fapaneng le lihoai li una molemo tSebelisong ea metsing le boleng ba ona; taolo ea moshoelella
ea metsi le mobu; phokotso, ho fenya khoholeho ea mobu; mehato ea ho fokotsa sekhahla sa kameho ea pheto-phetoho

ea leholimo.

Leano la ReNOKA: Tsebelisano-’moho lipakeng tsa mebuso, lefapa le ikemetsing le sechaba ka mekhahlelo ea sona,
batho metseng le metsaneng le bo-mphato ba re thusang ho phethahatsa meralo molemong oa ho ba ntsoe-leng le
ho hata-’moho phethahatsong ea maano. Sena se tla re thusa ho kenyelletsa sechaba, ho netefatsa hore lichelete tse
abiloeng li sebelisoa ka nepo, ka ponaletso molemong oa ho fihlela tsamaiso e chabileng.

Liphetoho tseo ReNOKA e batlang ho li fihlela

Taolole tsosoloso ea
likhakeletsi

Ntlafatso ea mekhoabo

ka hoho nka bohato bo
potlatileng ba tsosoloso

le phethahatso ea meralo
ea taolo ea likhakeletsi

tsa metsi. Meralo ena e
rarolla mathata a bakiloeng
ke litloaelo tse mpe tsa
tSebeliso ea mobu, e thusa
ho ba le maemo a leholimo
a amohelehang le ho fana
ka menyetla ea ho phelisa
malapa sechabeng.

Phatlalatso ea
melaetsa ho fetola
litloelo tsa sechaba

Taolo ea tSenyeho ea
likhakeletsi tsa metsi e
itSetlehile holima kutloisiso
ea sechaba le litloaelo tse
nepahetseng tsa tSebeliso
ea metsi. Sena se fihleloa
ka phatlalatso ea melaetsa
e hlakileng molemong oa ho
fetola kutloisiso le litloaelo
tse mpe tsa sechaba.

Khaho ea leano la
tsamaiso ea litsi tsa
phethahatso

Ntlafatso le kamahano ea
maano le melao e amehang
molemong oa ho fihlela
taolo e phethahetseng ea
libaka tseo likhakeletsi

li fumanehang ho tsona.
Moralo o hlakileng

oa litataiso bakeng la
phethahatso ea maano a
tSebeliso ea mobu le metsi.
Tlhakiso ea boikarabelo ba
litsi tse amehang molemong
oa tSebelisano-‘moho le
neheletsano lipakeng tsa
litsi tse fapaneng.

Lipatlisiso le pokello
ea Lintlha

Pokello ea lintlha molemong
oa ho etsa ligeto tse
ipapisitseng le lipatlisiso,
liphuputso le bogapi
taolong ea khohola-koqo

ea likhakeletsi. Lintlha tse
nepahetseng li thusa ho
theha maano le mekhoa-
tSebetso e nepahetseng
molemong oa kabo le
tSebeliso e nepahetseng

ea lichelete libakeng le
lichabeng tse atlehang ho
phethahatsa maano ea taolo
le tsosoloso ea likhakeletsi
tsa metsi.

Meralo e nepahetseng

ea kabo ea lichelete
molemong oa ho etsa
bonnete ba hore chelete
e lula e le teng bakeng la
phethahatso ea meralo ea
ntlafatso le tsosoloso ea
likhakeletsi tsa metsi ke
makala le litsi tsa ‘muso.
Ho hohela bo-ramatsete
ba machaba le litsi tse
ikemetseng ho tlatseletsa
letloleng la naha.

Litla-morao tsa pheto-
phetoho ea boemo ba
leholimo Lesotho li bonahala
ka pula ea matlopo-tlopo le
likoluoa tse kang likhohola,
komello le mocheso.
ReNOKA e ipapisitse

le mekhoa-tsSebetso e
elang hloko likotsi tse

teng molemong oa taolo

ea likhakeletsi tsa metsi
tse mamellang maemo a
leholimo. E ipapisitse le
litharollo tsa tlhaho tse
thusang ho ikamahanya le
phetho-phtoho ea leholimo.

Litsebo le koetliso ea
basebetsi

Ho netefatsa hore litsebi
le batho bohle ba taolong
ea lichelete le lisebelisoa
ba na le litsebo tseo

ba li hlokang ho fihlela
talolo ea moshoelella ea
mobu, metsi le tikoloho.
Litsebo e ka ba phano ea
lithupelo tse batsi mabapi
le mekhoa ea temo ea
moshelella kapa thuto-
boholo e amanang le temo
ka Sekolong se Seholo sa
Sechaba, Lesotho.

TSebelisano-‘moho
ea mebuso le linaha

Lesotho ke mohloli oa
mantlha o fepelang
sekhakeletsing sa Orang-
Senqu, se kenyelletsang
Afrika Boroa, Botswana
le Namibia. Tsosoloso ea
sekhakeletsi sena Lesotho
e tsoela molemo linaha
tsohle tse amehang, e
leng lebaka la mantlha
la tSebelisano-‘moho

ea mebuso taolong ea
sekhakeletsi sena tlas’a
Orange-Senqu River
Commission.

Boitlhotlhollo: Phatlalatso ena e tsehelitsoe ka lichelete ke European Union (EU) le German Federal Ministry for Economic Cooperationand Development (BMZ). Litaba tsa eona
ke boikarabelo ba Lefapha la Likhokahanyo la ICM, ‘me ha se setSoantSo sa maikutlo a EU kapa BMZ.

